
	ఉ.	
ఇయ్యమ కుంతి ధర్మజుఁడ నే నితఁ డగ్నిసుహృత్తనూభవుం

డియ్యన యింద్రసూనుఁ డలయిద్దఱు మాద్రికొమాళ్ళు మున్నునూ

యయ్యను బాండురా జనఁగ నారసినాఁడవె యివ్వి మాకతల్

వియ్యము లియ్యనౌనొ పనిలేదొ తలంపుఁడు మాట లేటికిన్.



	 







	క.	
అని పలికినఁ జెవులకు సుధ, గనిచినికిన యట్టులైనఁ గాంపిల్యవిభుం

డనుమోదలహరి విహరిం, చెను హరిహరి యనుచు వారిసేమము గనుచున్.



	 







	క.	
లక్కయిలుదక్క నొక్కరుఁ , జిక్కక యిక్కుంతితోడఁ జేరిలి రిటులీ

దిక్కునకని ధర్మజుచే, నక్కథ నిని నింద చేసె నక్కురురాజున్.



	 







	క.	
ఈజాడ నతఁడు సైరిభ, వాజివజీరునితనూజు వర్ణితతేజున్

బీజించి కొన్నినాళ్ళకు, రాజన్యులు కొలువ ధర్మరాజున కనియెన్.



	 







	క.	
ఆఖండలనందనుఁ డీ, రేఖాఖనికన్యకాబ్జరేఖానిటలా

రేఖాశిఖామణికిఁ బతి, యై ఖేదం బడఁచె మోద మలవియె పొగడన్.



	 







	పంచచామరము.	
స్వయంవరానులబ్ధలబ్ధవర్ణవర్ణనీయ మ

త్ప్రియాత్మజాత నర్జునుండు పెండ్లియాడువాఁడనిన్

వయోధికుండ నేను వాయునందనుం డటుండఁగా

నయుక్త మింద్రభూవివాహ మంచు ధర్మరా జనన్.



	 







	గీ.	
అన ద్రుపదుఁ డగ్రజులు మీరలైనఁ బెండ్జి

యాడుఁడన నేవురమును గల్యాణమౌదు

నుత్తలోదరి మాతృవాక్యంబు కులగు

రూక్తియును నిట్టిదిదె మాకు నుచితమనిన.



	 







	క.	
బహుభార్య లొక్కరునికి, న్సహజంబగుఁ బెక్కుమగలు సతికొక్కతెకున్

విహితంబగునా యదియే, మహిలో లేదనుచు ద్రుపడమహిపతి పలికెన్.



	 







	గీ.	
పలికి లౌకికవైదికప్రకటధర్మ, తత్వవిదుఁడవు ధర్మనందనుఁడవు

నీనుడువు త ప్పదెల్లి యీవేనుఁ గుంతి, యును విచారించతమని చింతపడినమీఁద.



	 







	సీ.	
ప్రొద్దుమద్దుకొమార్తె పురిటింటిపసిబిడ్డ భరతాన్వయప్రతిపాదకుండు

ప్రాఁగబ్బపుంబల్కుబడి చిక్కుదీర్పరి గారుడాదిపురాఁకర్త

రాచబాపన చివ్వరవ్వముమ్మనుమండు శుకయోగి వరకథాంశురపరమూర్తి

తొలుకాఱుమొగులు కొందళుకుమేనిమిటారి యపిపిశంగనిటాఘటాంగమూర్తి

కేలు కెందమ్మి దండంపుఁగోలవాఁడు

చటులకటిబద్ధపటుకృష్ణచర్మనిర్మ

		 ఈ పేజీలో చివరి మార్పు 27 ఫిబ్రవరి 2022న 20:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







